REPUBLIKA E SHQIPERISE
KUVENDI

LIGJ
Nr. 53/2019
PER AKADEMINE E SHKENCAVE NE REPUBLIKEN E SHQIPERISE

Né mbéshtetje té neneve 78, 81, pika 1, dhe 83, pika 1, té Kushtetutés, me propozimin e njé
grupi deputetésh,

KUVENDI
| REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME
Neni 1
Qéllimi

Qéllimi i kétij ligji éshté pércaktimi i kuadrit ligjor pér organizimin dhe funksionimin e
Akademisé sé Shkencave té Republikés sé Shqipérisé, né vijim Akademia.

Neni 2
Objekti
Obijekti i kétij ligji &shté pércaktimi i rolit té Akademisg, i organeve pérbérése té saj dhe
I atyre gé veprojné prané saj, si dhe rregullimi i marrédhénieve té Akademisé me
institucionet e tjera té kérkimit shkencor e té politikave té zhvillimit té saj.

Neni 3

Akademia



1. Akademia éshté institucioni publik mé i larté qé pérfagéson e mbart vlerat mé té mira té
shkencés, té kérkimit shkencor, té krijimtarisé dhe té debatit e bashkéveprimit t& mendimit
shkencor né vend, pérmes njé bashkésie té zgjedhur shkencétarésh e krijuesish.

2. Akademia éshté institucion autonom né fushén e kérkimit, qé e mbéshtet veprimtariné e
saj né prova shkencore dhe né dobi té vendit.

3. Akademia, si person juridik, pérbéhet nga trupa e shkencétaréve dhe e kérkuesve, qé
né kété ligj do té quhet Asamble.

4. Selia e Akademisé éshté né Tirané. Ajo ka logon dhe simbolet e saj zyrtare.

Neni 4
Roli dhe funksionet kryesore té Akademisé

1. Té pranojé si anétaré né radhét e saj dijetaré, krijues e kérkues té shquar né fushén e
shkencés dhe té kulturés, té cilét pérmbushin standarde té larta né lidhje me personalitetin,
punén dhe reputacionin né shkencé e kulturé.

2. Té kontribuojé e té promovojé arritjet e kérkimit shkencor dhe té propozojé fusha té reja
kérkimore e studimore né pérputhje me pérparésité e nevojat e zhvillimit té vendit.

3. Té ndértojé strategji dhe zbatojé politika pér pérdorimin e njésuar te gjuhés shqipe
zyrtare, té terminologjive bashkékohore té shkencés dhe teknikeés, si dhe pér konsolidimin e
gjuhés shqipe né té gjitha fushat e shkencés.

4. Té keéshillojé e té ndihmojé me rekomandime, ekspertiza e oponenca Qeveriné dhe
institucionet gendrore pér aspekte té réndésishme té kérkimit shkencor, té& formimit té
specialistéve té larté dhe té planifikimit té projekteve té sé ardhmes.

5. Té kontribuojé né promovimin dhe mbéshtetjen e vazhdueshme te shkencétaréve
té rinj.

6. Té nxisé dhe udhéhegé krijimin e njésive té vecanta té kérkimit, si dhe té hartimit té
strategjive té zhvillimit té shkencés e té kérkimit shkencor.

7. Té promovojé, botojé dhe shpérndajé standardet e reja ndérkombétare té kérkimit
shkencor dhe té inovacionit, si dhe té garantojé respektimin e tyre pér vlerésimin e punés
shkencore dhe etikés né shkencég, si dhe pér mbéshtetjen e programeve té studimit apo kérkimit.

8. Té botojé organe periodike dhe vepra té tjera me nivel té larté ndikimi shkencor.

9. Té bashképunojé me institucionet e vendit me kapacitet kérkimi, si institucionet e arsimit
té larté, institutet dhe gendrat e kérkimit, me géllim koordinimin e kérkimit shkencor dhe
pérgatitjen e kérkuesve té rinj.

10. Té bashképunojé me institucionet analoge jashté vendit pér promovimin e arritjeve dhe
pér térhegjen e projekteve té pérbashkéta, pér diplomaciné shkencore dhe pér té pérfagésuar né
shkallé ndérkombétare komunitetin shkencor shqiptar.

11. Té organizojé kongrese, konferenca e simpoziume shkencore né shkallé kombétare e
ndérkombétare.

12. Té ruajé, té dokumentojé dhe té pércjellé trashégiminé akademike, pérmes botimeve
pérmbledhése té veprave té figurave mé té spikatura, zhvillimit té aktiviteteve, ekspozitave dhe
muzeve té ngritura né pérputhje me legjislacionin pérkatés.

13. Té propozojé metoda e kritere pér matjen dhe vlerésimin objektiv té cilésisé dhe
kontributeve né procesin e kérkimit shkencor prané ministrisé pérkatése, komisionit té
Kuvendit apo Késhillit té Ministrave.

14. Té orientojé fushat dhe nénfushat prioritare, né bashké&punim me ministriné pérgjegjése
pér shkencén, pér kérkimet shkencore té doktoratés. Té analizojé arritjet dhe problematikat e
kétyre kérkimeve dhe té hartojé né ¢do dy vjet njé raport publik pér to.

15. Té inkurajojé si prioritet té kérkimit shkencor zhvillimin e programeve té studimit me
karakter ndérdisiplinor dhe té mbrojé deontologjiné e tij.

16. Té promovojé identitetin kombétar népérmjet pérafrimit gjithmoné e mé té ngushté
me akademité shqiptare né rajon.

17. Té ndértojé strategji dhe zbatojé politika pér zhvillimin e shkencave té albanologjisé
dhe pér promovimin e arritjeve té tyre brenda dhe jashté vendit.

18. Té ndértojé strategji dhe zbatojé politika pér pérdorimin e njehsuar te gjuhés shqipe né
funksionet zyrtare.

19. Té garantojé gé zgjedhjet e anétaréve té Asamblesé zhvillohen né pérputhje me
parimin e barazisé gjinore, duke synuar progresivisht balancén gjinore té pérfagésimit.

Neni 5
Pérbérja e Akademisé

1. Akademia si institucion pérbéhet nga organet e saj drejtuese:
a) Asambleja;

b) Kryesia;

c) Kryetari.

2. Akademia pérfshin edhe disa struktura té ngritura né pérbérje ose prané saj, si:
a) seksione;

b) komisione;

C) njési té kérkim-studimit;

¢) Akademia e té Rinjve;

d) biblioteka;

dh) enti botues;

e) administrata ndihmése.

KREU II
PERBERJA DHE DETYRAT E ASAMBLESE
Neni 6
Asambleja

1. Asambleja éshté trupa e shkencétaréve dhe e kérkuesve, e cila pérbéhet nga akademiké
dhe akademiké té asociuar, té cilét do té quhen anétaré té Asamblesé. Numri i akademikéve
éshté deri né 30, ndérsa numri i akademikéve té asociuar éshté deri né 10.

2. Anétarét zgjidhen nga Asambleja ndér mbajtésit e titullit “Profesor”, gé kané njé
kontribut té vecant¢é me njé ndikim té gjithépranuar né fushén pérkatése, né bazé té
kandidaturave té pérzgjedhura népérmjet procedurave e kritereve té pércaktuara né statutin e
Akademisé. Né procedurat e kandidimit e té pérzgjedhjes pérfshihen edhe struktura apo
pérfagésues té institucioneve té kérkimit shkencor, té arsimit té larté e té kulturés. Né raste té
veganta, anétaré zgjidhen personalitete me kontribut té spikatur nga fusha e krijimtarisé
artistike, kulturés dhe jetés sociale né pérgjithési. Si rregull, akademikét zgjidhen nga radhét e
akademikéve té asociuar. Né rast kandidimi té drejtpérdrejté, kandidati duhet t& marré
mbéshtetjen e jo mé pak se 2/3-ve té numrit té pérgjithshém té anétaréve té Asamblesé.



3. Asambleja zgjedh edhe anétaré té jashtém ndér personat me shtetési apo origjiné
shgiptare me banim jashté vendit, figura té shkencés e té kulturés, si dhe anétaré nderi ndér
figurat e shkencés e té kulturés gé jané shtetas joshgiptaré me banim jashté vendit, té cilét me
punimet e tyre kané ndikuar né ecuriné e mendimit e té zbatimit té shkencés né Shqipéri apo
né promovimin e té vértetave dhe té vlerave té origjinés, gjuhés e kulturés shqgiptare. Numri i
anétaréve té nderit éshté deri né 15, i anétaréve té jashtém deri né 10 dhe i anétaréve
korrespondente deri ne 15. Personat me origjiné shqiptare qé jané anétaré me té drejta té plota
té njé akademie pjesétare té “All European Academies”, fitojné drejtpérdrejt statusin e anétarit
té jashtém té Akademisé sé Shkencave, e cila formalizohet nga njé mbledhje ceremoniale e
Asamblesé. Kéta té fundit nuk pérfshihen né llogaritjen e kufirit maksimal té sipércituar.

4. Anétarét e Asamblesé gé mbushin moshén 75 vje¢ marrin statusin e anétarit “Emeritus”.
Ata nuk pérfshihen né llogaritjen e kufizimeve té pikés 1 té kétij neni.

5. Personat e zgjedhur sipas kétij neni quhen “Anétaré té Akademisé”.

Neni 7
Detyrat e Asamblesé

Asambleja kryen kéto detyra:

1. Zgjedh anétarét e Akademisé.

2. Zgjedh kryetarin, zévendéskryetarin, sekretarin shkencor dhe drejtuesit e seksioneve.

3. Miraton projektbuxhetin vjetor, pas pérgatitjes sé tij nga Kryesia, dhe ia dérgon Kuvendit
pér miratim.

4. Miraton raportin vjetor té veprimtarisé sé Akademisé pér vitin pérmbyllés pas
pérgatitjes sé tij nga Kryesia.

5. Miraton programin e punés pér vitin pasardhés, si dhe programet afatgjata e strategjité e
zhvillimit.

6. Miraton statutin dhe ndryshimet e tij me 2/3 e votave.

7. Miraton marréveshjet gé nénshkruan Akademia me té tretét, sipas pércaktimeve né statut.

8. Pércakton llojet e cmimeve shkencore dhe kriteret e dhénies sé tyre.

9. Miraton aderimin e Akademisé né organizata apo bashkime ndérkombétare me natyré
shkencore.

10. Kryen edhe ¢do detyré tjetér té€ ngarkuar nga statuti.

Neni 8
Mbledhjet e Asamblesé

1. Si rregull, Asambleja mblidhet dy heré né vit.

2. Zgjedhjet pér anétarét e rinj té Kryesisé zhvillohen gjithmoné né fund té vitit, pérveg
rasteve té mbetjes sé vendeve té lira né organet drejtuese, sipas pércaktimeve né statut.

3. Cdo vit Asambleja zhvillon njé mbledhje té zgjeruar té saj pér miratimin e
projektbuxhetit, programit dhe raportit vjetor té saj.

4. Mbledhjet e Asamblesé jané té vliefshme kur né to merr pjesé mé shumé se gjysma e té
gjithé anétaréve té saj.

5. Vendimi me shumicé té thjeshté merret kur pér té voton “pro” mé shumé se gjysma e
anétaréve té pranishém.

6. Zgjedhjet pér personat gé ushtrojné kompetencat e parashikuara né pikat 1 dhe 2, té nenit
7, té kétij ligji, béhen me votim té fshehté dhe me shumicé absolute té té gjithé anétaréve.

7. Mospjesémarrja e “anétaréve emeritus” nuk cenon arritjen e kuorumit apo pércaktimin e
shumicave té cilésuara.

Neni 9
Té drejtat dhe detyrat e anétaréve té Asamblesé

Anétarét e Asamblesé kané kéto té drejta dhe detyra:

1. Té zgjedhin dhe té zgjidhen né organet drejtuese dhe né strukturat né pérbérje ose prané
Akademisé.

2. Té marrin pjesé aktive né mbledhjet e Asamblesé, té seksioneve dhe té komisioneve.

3. Té luajné rol aktiv né stimulimin dhe promovimin e shkencés e té kérkimit shkencor né
institucionet ku punojné apo né fushén pérkatése.

4. Té zbatojné detyrat gé u jané dhéné nga Asambleja, Kryesia, kryetari, kryetarét e
seksioneve apo komisioni pérkatés.

5. Té marrin pjesé aktive né kongreset, konferencat e veprimtarité zyrtare té Akademisé dhe
té organeve té saj.

6. Té kérkojné dhe t& marrin informacion pér punén shkencore, planet dhe programet e
pérgatitura nga institucionet e arsimit té larté dhe nga institucionet kérkimore pér fushén gé
mbulojné.

7. Té japin ekspertizé dhe késhillime pér institucionet publike té shkencés dhe té arsimit.

8. Té marrin pjesé né njésité apo grupet e punés pér studimin, hartimin dhe kérkimin né
fusha té caktuara.

9. Té pérfagésojné Akademiné e Shkencave né komisione, borde dhe késhilla ekspertize
me karakter ndérinstitucional.

10. “Anétarét emeritus” pérjashtohen nga detyrimet e pikés 2, té kétij neni, dhe nga e drejta
pér t'u zgjedhur né organet drejtuese.

Neni 10
Té drejtat dhe detyrat e anétaréve té tjeré
Anétarét e jashtém, té nderit dhe ata korrespondenté kané té drejté té marrin pjesé né
mbledhjet e Asamblesé dhe né té gjithé aktivitetet e Akademisé. Me pélgimin e tyre, ata
aktivizohen dhe kontribuojné né plotésimin e detyrave t& Akademisé dhe té anétaréve té saj, té
parashikuara né nenet 4 dhe 9 té kétij ligji.
KREU IlI
ORGANET EKZEKUTIVE
Neni 11
Zgjedhja e Kryesisé

1. Kryesia éshté organ ekzekutiv i Akademiseé.



2. Kryesia pérbéhet nga kryetari, zévendéskryetari, sekretari shkencor dhe drejtuesit e
seksioneve.

3. Asambleja zgjedh me votim té fshehté pér njé mandat 4-vjecar Kryetarin e Akademisé.

4. Zgjedhja e Kryetarit i Akademisé béhet nga anétarét e Asamblesé drejtpérdrejt dhe me
votim té fshehté. Kryetar i Akademisé zgjidhet akademiku gé fiton shumicén absolute té votave
té anétaréve té Asamblesé. Né rast se asnjé kandidat nuk fiton shumicén absolute té votave,
votimi pérséritet dhe kandidati gé fiton mé shumé se gjysmén e votave té anétaréve té
pranishém zgjidhet Kryetar i Akademisé.

5. Presidenti i Republikés, brenda 10 ditéve nga data e marrjes dijeni pér vendimin e
Asamblesé, eméron kryetarin e zgjedhur prej saj.

6. Kur Presidenti i Republikés vendos mosemérimin e kryetarit té zgjedhur, dekreti i
Presidentit e humbet fuginé nése nuk mbéshtetet nga shumica e té gjithé anétaréve té
Asamblesé.

7. Né rastin e parashikuar né pikén 6, té kétij neni, si dhe kur Presidenti nuk shprehet,
kryetari i zgjedhur shpallet i eméruar dhe fillon detyrén brenda 7 ditéve nga data e marrjes sé
vendimit té Asamblesé ose nga data e mbarimit té afatit té parashikuar né pikén 5 té kétij neni.

8. Zévendéskryetari, sekretari shkencor dhe drejtuesit e seksioneve zgjidhen drejtpérdrejt
nga Asambleja, me votim té fshehté, me shumicén absolute té votave.

9. Mandati i zévendéskryetarit &shté 4 vjet, ndérsa ai sekretarit shkencor dhe drejtuesve té
seksioneve éshté 5 vjet.

10. Kryetari, zévendéskryetari, sekretari shkencor dhe drejtuesit e seksioneve mund té
rizgjidhen né té njéjtin funksion pér dy mandate, por jo radhazi.

11. Kriteret dhe procedura e zgjedhjes sé Kryesisé pércaktohen né Statutin e Akademisé.

Neni 12
Detyrat dhe kompetencat e Kryesisé

1. Detyrat dhe kompetencat e Kryesisé jané:

a) organizon dhe drejton Akademiné né bazé e né zbatim té kétij ligji, statutit té saj dhe
vendimeve té Asamblesé;

b) ndjek dhe organizon punén e seksioneve, komisioneve, si dhe té njésive té ngritura prané
Akademisé;

c) organizon dhe drejton punén e administratés sé Akademisg, pérfshiré edhe entin botues,
sipas rregullores sé brendshme té funksionimit té saj;

¢) pérgatit projektprogramin dhe projektbuxhetin;

d) pérgatit mbledhjet e Asamblesé;

dh) pérgatit raportin vjetor.

2. Pér kryerjen e detyrave té saj, Kryesia nxjerr vendime té brendshme. Vendimet e
brendshme merren me shumicé té thjeshté. Né rast barazimi votash, vota e Kryetarit éshté
pércaktuese.

3. Detyrat e zévendéskryetarit, sekretarit shkencor dhe drejtuesve té seksioneve
pércaktohen né Statutin e Akademisé.

Neni 13
Kryetari

1. Detyrat e kryetarit jané:



a) drejton dhe organizon punén e veprimtariné e Akademisé e té Kryesisé;

b) pérfagéson Akademiné né marrédhénie me té tretét dhe nénshkruan né emér té saj;

c) raporton né Asamble pér aktivitetin e pérgjithshém;

¢) raporton né Kryesi pér aktivitetin semestral;

d) drejton mbledhjet e Asamblesé;

dh) nénshkruan vendimet e Kryesisé dhe té Asamblesg;

e) zbaton detyrat e pércaktuara né statut.

2. Né zbatimin e detyrave dhe kompetencave té tij, Kryetari nxjerr urdhra té brendshém.

KREU IV
VLEFSHMERIA, PAPAJTUESHMERITE DHE NDERPRERJA E MANDATEVE
Neni 14
Vlefshméria

1. Me zgjedhjen si anétar i Asamblesg, personi fiton titullin “akademik’ ose “akademik i
asociuar”.

2. Titujt “akademik” dhe “akademik i asociuar” jané tituj akademiké e si té tillé higen vetém
né rastet e ndérprerjes sé mandateve té parashikuara né kété ligj apo me vendim gjykate.

3. Titujt “akademik™ dhe “akademik i asociuar” pérfitojné njé shpérblim mujor té
pérhershém pér titull né masén e pércaktuar me vendim té Késhillit t¢ Ministrave.

4. Kur njé anétar i Asamblesé shkon me banim té pérhershém jashté vendit, atéheré ai kalon
né statusin “anétar korrespondent”. N& rast rikthimi, rifiton statusin e méparshém.

Neni 15
Ndalesat dhe papajtueshméria

1. Anétaré té Asamblesé mund té zgjidhen personat deri né moshén 68 vje¢ pér titullin
“akademik” dhe deri né 65 vjec pér titullin “akademik i asociuar”.

2. Personat gé ushtrojné funksione drejtuese né institucionet kushtetuese apo né partité
politike nuk mund té zgjidhen anétaré té Asamblesé.

3. Personat gé ushtrojné detyra té larta drejtuese shtetérore ose né partité politike, sipas
pércaktimeve né statut, nuk mund té zgjidhen anétaré te Kryesisé.

4. Anétarét e Kryesisé nuk mund té ushtrojné funksion tjetér me kohé té ploté.

Neni 16
Ndérprerja e mandateve

1. Mandati i anétarit t¢ Akademisé ndérpritet pér njé nga shkaget e méposhtme:

a) jep doréhegjen;

b) pér komprometim té réndé té figurés sé akademikut, pér shkelje té parimeve té
deontologjisé ose pér shkage té parashikuara né ligj;

C) pér pamundési té ushtrimit té funksionit.

2. Mandati i anétarit té Kryesisé ndérpritet pér njé nga shkaget e méposhtme:

a) jep doréhegjen;



b) pranon té zgjidhet ose emérohet né njé funksion té papajtueshém, té parashikuar né nenin
15, pikat 3,4, té kétij ligji;

¢) mbush moshén 75 vjeg;

¢) shkarkohet nga Asambleja me 2/3 e votave pér shkelje té rénda né ushtrimin e detyrés.

3. Né rastet e tjera kryetari zévendésohet pérkohésisht nga zévendéskryetari, ndérsa anétarét
e tjeré nga njé person i caktuar nga Kryesia.

KREU V
STRUKTURAT E NJESITE NDIHMESE
Neni 17
Seksionet

1. Me géllim organizimin e punés dhe realizimin e funksioneve té saj, anétarét e Asamblesé
organizohen né seksione, sipas grupfushave kryesore.

2. Asambleja pércakton numrin e seksioneve gé do té funksionojné prané Akademisé.

3. Detyrat, pérgjegjésité, pérbérja, ményra e drejtimit dhe e funksionimit té tyre pércaktohen
né Statutin e Akademisé.

4. Seksionet mblidhen jo mé pak se 4 heré né vit.

Neni 18
Komisionet

1. Prané Akademisé ngrihen komisione té pérhershme ose té posagme.

2. Né pérbérje té komisioneve ka si anétaré, pérvec akademikéve, edhe pérfagésues té
institucioneve dhe gendrave té kérkimit shkencor dhe té arsimit té larté.

3. Komisionet e pérhershme ngrihen sipas fushave.

4. Numri, emértimi, lloji, objekti dhe detyrat e tyre caktohen né Statutin e Akademisé.

5. Komisionet e posagme ngrihen me vendim té Kryesisé, sipas pércaktimeve né statut.

Neni 19
Njésité e kérkim-studimit

1. Sipas nevojave, detyrave e problemeve né fushén e kérkimit, né pérmbushje té rolit té
saj, prané Akademisé mund té ngrihen njési té kérkim-studimit me aktivitet afatshkurtér e
afatgjateé.

2. Kéto njési jané autonome né realizimin e detyrave té tyre, mbajné marrédhénie me
Kryesiné e Kryetarin dhe raportojné prané tyre.

3. Sipas réndésisé, problemeve e kohézgjatjes, kéto njési ngrinen me akte té Asamblesé apo
té Kryesisé pér njésité me afat deri né 2 vjet dhe me vendim té Késhillit té Ministrave pér njésité
e tjera.

4. Objekti i tyre, financimi, shtrirja, veprimtaria dhe pérbérja pércaktohen né aktet pérkatése
gé dalin pér ngritjen e tyre.



Neni 20
Akademia e té Rinjve

1. Me géllim inkurajimin e drejtpérdrejté té veprimtarisé kérkimore-shkencore té kérkuesve
té rinj dhe pér vendosjen e njé ure komunikimi dhe promovimi me ta, funksionon Akademia e
té Rinjve, si organ késhillues e bashképunues prané Akademisé. Akademia e té Rinjve ka deri
né 20 anétaré, té zgjedhur nga radhét e kérkuesve té rinj me gradén shkencore “doktor”.
Mandati si anétar éshté 4—7 vjet dhe ndérpritet né moshén 40 vjec.

2. Né pérbérjen e saj synohet pérfagésimi nga té gjitha fushat kryesore té dijes, kulturés e
shkencés.

3. Anétarét e Akademisé sé té Rinjve pérfshihen né komisionet e Akademisé, marrin pjesé
né mbledhjet e seksioneve, si dhe njé pérfagési prej 3-4 personash nga radhét e tyre marrin
pjesé né mbledhjen vjetore t€ Asamblesé, ku miratohet raporti, plani vjetor e projektbuxheti i
Akademisé sé Shkencave.

4. Akademia e té Rinjve funksionon si njé organizém autonom né bazé té njé statuti té
miratuar prej saj dhe me vendim té Kryesisé.

KREU VI
DISPOZITA TE FUNDIT
Neni 21
Marrédhéniet me institucionet shtetérore

1. Akademia, brenda tremujorit té paré té ¢cdo viti, dérgon prané Késhillit t¢ Ministrave dhe
komisionit parlamentar pérkatés raportin e veprimtarisé vjetore té punés sé saj pér vitin
paraardhés.

2. Né mbledhjen e saj vjetore pér miratimin e programit te punés sé Akademisé, ftohen té
marrin pjesé pérfagésues té institucioneve kryesore té kérkimit dhe té Késhillit t&¢ Ministrave.

3. Njé heré né vit organizohet dialogu shkencé-politiké ndérmjet Akademisé se Shkencave
dhe Késhillit t& Ministrave, sipas njé marréveshjeje dypaléshe.

Neni 22
Administrata

1. Kryesia e Akademisé, né ushtrimin e veprimtarisé sé saj dhe pér kryerjen e shérbimeve
administrative, profesionale e teknike, mbéshtetet nga administrata e Akademiseé.

2. Kancelari éshté autoriteti mé i larté administrativ i Akademisé.

3. Zgjedhja e kancelarit dhe punonjésve té administratés rregullohet sipas legjislacionit né
fugi pér shérbimin civil, duke e njésuar pozicionin e kancelarit me até té Sekretarit té
Pérgjithshém né ministri.

4. Kancelari kryen kéto funksione:

a) harton projektbuxhetin vjetor mbi bazén e propozimeve té seksioneve dhe mbéshtetur né
strategjiné e zhvillimit té institucionit;

b) drejton procedurat e prokurimit té buxhetit dhe éshté urdhérues i tij;

c) ndjek dhe kontrollon zbatimin e buxhetit vjetor té institucionit;

¢) 1 paraget Asamblesé raportin vjetor mbi veprimtariné financiare té institucionit;

d) detyra té tjera té kancelarit pércaktohen né statut dhe né rregulloret e institucionit.

5. Struktura, organika dhe niveli i pagave pér administratén pércaktohen nga Asambleja me
propozim té Kryesisg, e cila ia paraget Kuvendit pér miratim.

Neni 23
Financimi

1. Akademia éshté institucion buxhetor.

2. Veprimtaria e saj financohet nga:

a) buxheti i shtetit;

b) shérbimet tekniko-shkencore gé kryen pér persona juridiké e fiziké jashté sistemit té saj;

c) aplikimet, projektet, dhuratat, subvencionet e sponsorizimet, té cilat pérdoren né
pérputhje me legjislacionin né fuqi.

3. Té ardhurat nga pikat “b” dhe “c”, té kétij neni, nuk zvogélojné buxhetin e pérgjithshém,
sipas pikés “a” dhe ato pérdoren sipas rregullores sé brendshme té Akademisé.

4. Projektbuxheti i Akademisé i dérgohet pér miratim Kuvendit.

Neni 24
Statuti i Akademisé

Rregullat, procedurat dhe kriteret e detajuara pér organizimin dhe funksionimin e
Akademisé pércaktohen né Statutin e Akademisé.

Neni 25
Dispozita kalimtare

1. Ngarkohet Akademia e Shkencave gé, brenda 6 muajve nga hyrja né fuqi e kétij ligji, té
miratojé ndryshimet ne statutin e saj né pérputhje me kété ligj.

2. Deri né miratimin e kétyre ndryshimeve do té zbatohet statuti qé éshté né fuqi, pér aq sa
dispozitat e tij nuk bien né kundérshtim me kété ligj.

3. Mandatet e anétaréve té Akademisé sé té Rinjve, té ngritur me vendimin e Kryesisé nr.
14, daté 7 gershor 2017, jané té vlefshme deri né pérfundimin e afatit té tyre.

4. Anétarésimet e reja né Akademing e té Rinjve do té béhen pas miratimit té statutit té ri
sipas kétij ligji.

5. Ngarkohet Akademia g&, brenda 3 muajve nga hyrja né fuqi e kétij ligji, t’i propozojé
Kuvendit pér miratim strukturén, organikén dhe nivelin e pagave pér administratén e saj.

Neni 26
Shfugizime

Me hyrjen né fuqi té kétij ligji, ligji nr. 9655 daté 11.12.2006, “Pér Akademiné e Shkencave
né Republikén e Shqipérisé”, i ndryshuar, shfugizohet.

Neni 27
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 18.7.2019

